La giuventetgna

O giuventetgna,

frestga fadetgna,

ti rasas ora schi bun’odur;

de tei vi jeu cantar

e biala tei numnar,

o giuventetgna, ti castga flur!

En cumpignia

plein harmonia

cantein nus legher e frestgamein;

tgei onns de legherment

de forz’ed ardiment,

o giuventetgna, ti tschiel serein!

O ti rimnada

cun led’egliada

lavur’e conta de bien humor.

Dultscha speronza

anfl’in’avdonza,

o giuventetgna, en tiu bien cor.

Mo spert sesmida
la flur cotschnida,

la feglia croda avon ch’ins crei;

perquei nos onns schi bials,

lein esser leds giuvnals

en giuventetgna, tuts selegrei!
da Flurin Camathias

ord “Flurin Camathias - Ovras”, Ediziun dalla vischnaunca de Lags, 1971:160-161
